
PROXECTO LECTOR DO CENTRO 

1.  XUSTIFICACIÓN 
 

O Proxecto lector é un documento que ten que integrar todas as intervencións do 
centro destinadas ao fomento da lectura, da escritura e das habilidades informativas, 
procurando a adquisición de competencias básicas. Ten que axudar a sistematizar as 
actividades en prol da lectura, repensar as prácticas pedagóxicas e ser referencia para o 
Plan anual de lectura. Neste Proxecto ten que involucrarse toda a comunidade escolar 
para que sexa efectivo ,e recoller o noso punto de partida para ser operativo. Este 
Proxecto Lector estará integrado no Proxecto Educativo do centro e no Proxecto 
Curricular 

Segundo o decreto de Secundaria, artigo 5, a lectura constitúe un factor primordial 
para o desenvolvemento das competencias básicas. Os centros docentes garantirán na 
práctica docente de todas as materias un tempo adicado á lectura en todos os cursos da 
etapa, de acordo co proxecto lector de centro. 

 
O anexo V do decreto 133/2007 que regula a E.S.O. en Galicia, refírese ó Proxecto 

lector de Centro e iníciase co seguinte parágrafo: Co fin de facilitar a consecución dos 
obxectivos que a Lei orgánica de educación e a Comunidade Autónoma de Galicia 
sinalan para as etapas do ensino obrigatorio, os centros educativos deberán incluír nos 
seus proxectos educativos de centro, proxectos lectores que integren todas as 
actuacións do centro destinadas ao fomento da lectura e á adquisición de competencias 
básicas. Tamén se fai referencia ó proxecto lector de centro como base para a 
elaboración de programas ou plans anuais de lectura que se incluirán na programación 
xeral anual. 

 

Descríbense as medidas básicas e os fundamentos teóricos destes proxectos 
lectores dos centros indicando no último parágrafo que o profesorado de todas e cada 
unha das áreas e materias de todos os niveis educativos, incluirá nas súas 
programacións as actividades previstas no proxecto segundo a temporalización 
que nel se acorde, determinando un tempo mínimo diario para a lectura e a 
inclusión de prácticas de comprensión e de fomento da lectura e da escritura. 

 
Inclúese tamén no anexo V un apartado para o seguimento e a avaliación dos 

proxectos lectores dos centros nos que se deberá realizar unha avaliación continuada 
dos avances ou dificultades da posta en marcha do proxecto e das súas concrecións 
nos plans anuais de lectura, tendo en conta índices, capacidades para avanzar e a súa 
actitude fronte á lectura. 

 
2.  CONTEXTUALIZACIÓN E ANÁLISE DO PUNTO DE PARTIDA 

 
O centro Chamoso Lamas atende un alumnado do medio rural preferentemente, 

polo que ten que dispoñer de infraestruturas suficientes para o achegamento da lectura 
a rapaces e rapazas que ás veces carecen de medios para o desenvolvemento das 
súas capacidades lectoras.Para un mellor coñecemento do noso alumnado elaboramos 
unha enquisa◻ cos seguintes resultados: (falar do resultado da enquisa) 

 

 





esta enquisa pode consultarse na biblioteca por parte de calquera membro da comunidade escolar 

A nosa biblioteca vén de realizar un labor de posta en marcha desde hai cinco anos 
e está integrada no PLAMBE desde o curso 2006-7, polo que será o recurso 
fundamental para iniciar o Proxecto lector xunto a un equipo de profesor@s que 
deseñará as actuacións básicas. Ao mesmo tempo, contamos con bibliotecas de aula 
que servirán como apoio para o Proxecto lector. 

O fomento da lectura no noso centro está desenvolvido por: 
 

◻  departamentos que deseñan prácticas de lecto-escritura dentro do seu propio 
horario e que están recollidas nas programacións anuais; 

 
◻  actividades deseñadas desde a biblioteca co fin de mellorar a compresión 

lecto- escritora do noso alumnado, a través de: maletas viaxeiras para todos os cursos 
da ESO e 1º de bacharelato, clubs lectores nas horas de titoría -este curso estanse a 
estender estas lecturas a horas en que o alumnado non ten profesor-, boletíns 
trimestrais e en certas datas específicas –paz, muller, letras galegas…con listaxe de 
libros para todos os niveis, incluíndo pais, profesores e persoal non docente, lecturas 
públicas na biblioteca de todos os xéneros, puntos de lectura por todo o instituto, 
celebración de días sinalados que poidan incitar á lectura ou ó traballo con medios 
dixitais, celebración do mes do libro con actividades diversas relacionadas coa lecto- 
escitura, presentación de libros por parte de escritores, contacontos, animación a un 
libro determinado, deseño de actividades para mellorar as competencias lecto- esritoras 
sobre libros determinados, visionado de películas inspiradas en libros ou sobre temas 
tratados para comparar a obra adaptada co medio audiovisual. 

Tamén se ten en conta a outros membros da comunidade escolar para utilizar a 
biblioteca do centro, e formulouse a creación de un club lector para pais e profesores. 

 
3. OBXECTIVOS 

1) Incrementar a competencia lingüística nas dúas linguas de uso. 
2) Reforzar as destrezas básicas de lecto-escritura. 
3) Crear, consolidar e mellorar hábitos lectores en todo o ámbito educativo. 
4) Procurar tempos e espazos para a lectura e a escritura como fontes de pracer. 
5) Dinamizar a biblioteca. 
6) Mellorar os índices lectores dos alumnos. 
7) Garantir un tempo de lectura en todas as áreas e materias de todos os cursos 

ou ciclos de Secundaria en consonancia co artigo 3º do Decreto 133/20 do 
Currículo de Secundaria. 

8) Modificar a práctica docente dentro da aula no campo dos contidos e das 
metodoloxías e nos deseños das programacións de áreas e materias. 

9) Promover tanto nas programacións como nas actuacións dentro da aula, un 
traballo deseñado co propósito claro da mellora da lecto-escritura nas materias non 
lingüísticas. 

10) Incorporar a lectura como un método de formación integral do alumno: 
educación en valores, curiosidade  por outras culturas e civilizacións e capacidade 
crítica. 

 
 
casa. 

11) Potenciar a lectura como parte dos tempos de ocio. 
12) Implicar ás familias e promover, mediante o exemplo, o tempo de lectura na 

 
13) Coordinar as actividades lectoras do centro. 
14) Dar a coñecer o proxecto lector á comunidade escolar. 
15) Participar na elaboración da revista escolar. 

16) Propiciar a interacción entre o noso Instituto e outras institucións da comarca 
(concellos, bibliotecas, centros escolares, etc.) para favorecer as actividades lectoras 
dos alumnos. 

17) Facilitar que o profesorado participe voluntariamente na animación á lectura. 
18) Actuar de receptor, elaborador e difusor de listaxes de libros e materiais que 

fornezan á biblioteca do centro. 
 

4.  ORGANIZACIÓN E ACTIVIDADES 

A organización do proxecto lector terá en conta distintos espazos e tempos para a 
súa concreción como poden ser: 

◻ a biblioteca como espazo lector 
◻lectura no centro 
◻lectura na casa 
◻promoción de actividades lectoras nas programacións dos departamentos e 

implicación da comunidade educativa 
◻  a interacción con outras institucións da cidade…. 
◻  A nosa biblioteca estase a converter no núcleo dinamizador da lecto-escritura 

para todos os niveis do alumnado, pero tamén ten que exercer influencia noutros 
sectores como profesores, pais e todo tipo de adultos, pois gran parte das condutas 
adquírense por imitación, e o exemplo pode ser máis suxestivo que calquera instrución, 
por iso a biblioteca será o espazo lector máis importante. 

Para iso lévanse a cabo as seguintes accións: a informatización de todas as 
coleccións, a variedade e diversificación de lecturas –libros de todos os niveis, temas, 
xéneros…; cómics, revistas, prensa…., a colocación axeitada e clara das coleccións con 
instrucións precisas para que lles sexa doado atopar algo, a colocación das novidades 
en sitios visibles e suxerentes, a creación de distintos espazos dentro da biblioteca – 
lectura , estudio, ordenadores, traballo en grupos- para que o alumnado se sinta cómodo 
e non se interrompa coas distintas accións, a amplitude do horario na apertura da 
biblioteca, disposición dunha persoa –profesor ou alumn@- que vixíe para que se 
manteña un ambiente axeitado e contribúa a atender as demandas do alumnado, a 
creación dunha Web e dun blog da biblioteca para difundir actividades de todo tipo, 
participación no Plan de Bibliotecas escolares organizado pola Xunta de Galiza para 
dinamizar continuamente o proxecto, existencia de carnés de biblioteca para toda a 
comunidade escolar e así prestar os servizos necesarios. 

 
◻  ACTIVIDADES 

 
*durante o curso escolar faranse diversas actividades relacionadas coa biblioteca 

que redundarán no proxecto lector, estando divididas en tres apartados: 
 
Promoción da biblioteca 

+panel informativo de todas as actividades que se leven a cabo 
+Exposicións dentro da biblioteca de libros relacionados coas seguintes datas: Paz, 

namorados, muller, mes do libro, letras galegas e medio ambiente. 
+Desde a biblioteca organizaranse exposicións e actividades ,xunto cos 

departamentos e alumnado ,relacionadas coas seguintes datas: día das bibliotecas 
escolares (24 outubro), mes da non violencia de xénero (25 novembro), mes dos 
Dereitos humanos (10 de decembro), mes da Paz (30 Xaneiro), día dos namorados (14 
febreiro), mes da muller (8 de marzo), mes do libro (23 de Abril), mes das Letras galegas 
(17 maio) e medio ambiente (finais de maio e xuño) 

Formación de usuarios 

+actividades e xogos de formación para que coñezan o funcionamento da 
biblioteca adaptadas ós distintos cursos. 

+actividades de formación no uso das novas tecnoloxías 
+traballos e xogos de investigación para saber empregar todos os medios 

dispoñibles na biblioteca 
 
Fomento da lectura 

+Desde a biblioteca organizaranse actividades para o fomento da lectura que se 
poden facer fóra da biblioteca como: maletas viaxeiras, clubs lectores, puntos de 
lectura… 

+actividades de animación á lectura de libros concretos; 
+actividades xerais de animación á lectura; 
+lecturas na biblioteca de poesía, teatro, contos…; 
+boletíns de novas lecturas; 
+animadores de lectura, contacontos….. 

 
◻ lectura no centro 

 
Aínda que os distintos campos de intervención e as diversas estratexias a aplicar, 

dentro da organización do proxecto lector, se conciben como áreas de actuación 
independentes asignadas a distintos/as profesores/as do equipo deseñador para a posta 
en marcha do proxecto; pola actuación “en equipo”, é necesario ter presente que a 
coordinación das actividades ten sempre como referencia o centro. Así: a biblioteca 
como espazo lector é a biblioteca do centro, a lectura na casa proxéctase desde o 
centro e para membros da comunidade educativa do centro —aínda cando se proxecte 
a interacción coas familias ou compoñentes dos seus fogares respectivos—, a 
promoción de actividades lectoras nas programacións dos departamentos e a 
implicación da comunidade educativa, son obviamente referidas ao centro. Finalmente, 
a interacción con outras institucións da cidade, etc., non obtería o efecto esperado sen 
as necesarias iniciativas, que partirán do centro. 

Isto lévanos a contemplar o enfoque da lectura no centro como algo globalizador 
á vez que residual. 

Este enfoque será globalizador, por canto recolle todos os demais e residual, 
porque o seu ámbito espazo-temporal vai centrarse naqueles lugares e tempos non 
contemplados polos demais como: clases, salón de actos, patios, vestíbulo de entrada, 
zonas de lecer, hora do recreo, entre clase e clase, garda de aula, etc. 

Desde o punto de vista dinámico, ademais de adecuarse nas actividades 
concretas, que se enumeran a continuación, o seu contido derivará dun establecemento 
previo dun corpus lector que recolla os diversos niveis de competencia lectora e gustos 
temáticos existentes nas aulas de Secundaria, de onde poidan deducirse os criterios 
necesarios para un asesoramento individual da lectura, que permita logo seguir un 
proceso para a avaliación. 

Tendo en conta estes presupostos básicos, propomos para este enfoque: 
 
*CALENDARIO DA LECTURA NO PLAN ANUAL con seguimento por trimestres e cursos (Decreto 
133/2007). 
*CLUB DE LECTORES: grupo de alumnos / profesores que se reúnen periodicamente para 
falar de libros. 

*A RULETA DA LECTURA. Cada alumno cederá un libro durante todo o curso escolar (ou 
trimestre) cunha xustificación oral. 
*XOGOS NOS QUE SEXA NECESARIO LER PARA A SÚA REALIZACIÓN: “O xadrez en El Quijote”, 
“O rallye da lectura”, etc. 
*puntos de lectura, con libros distribuídos en zonas estratéxicas do centro para que os 
distintos membros da comunidade escolar os poidan levar para ler e devolver ó rematar 
*participación da comunidade escolar a través de: 
http://centros.edu.xunta.gal/iesmanuelchamosolamas/+ Blog 

 
Este tipo de actividades deberán estar incentivadas con premios ou recompensas e ter 
un carácter lúdico-formativo. 
http://centros.edu.xunta.gal/iesmanuelchamosolamas/+ Blog 

 
◻lectura na casa 

 
A familia debe considerarse como o ámbito básico para que os alumn@s 

desenvolvan as capacidades lectoras e o gusto pola lecto-escritura, de aí a importancia 
da implicación destas para que o alumnado acade unha competencia lectora e a 
desenvolva durante o resto da súa vida. 

Para coñecer a situación familiar do noso alumnado con respecto ós hábitos 
lectores pasamos unha enquisa◻ como punto de partida e chegamos á conclusión da 
necesidade de: 
Demandar unha maior participación e implicación dos pais ,polo que propoñemos: 

1. Dar a coñecer o Proxecto e o Plan lector aos pais a través da ANPA e dunha 
carta personalizada. A través dela invitarémolos a facer o carné da biblioteca, e a que 
tomen parte nas actividades que nela se realicen. 

2. Informalos ,a través da páxina Web, blog, club lector, das novidades coas que 
conta a nosa biblioteca e poñeremos á súa disposición o boletín informativo de lecturas 
suxeridas. 

3. Recomendarlles un libro cada trimestre para ler e comentar cos seus fill@s, 
insistindo na importancia da lectura a través do exemplo. 

4. Invitalos a participar no blog da biblioteca, para que fagan comentarios sobre os 
libros que leron, ou suxestións para novas lecturas ou actividades 

5. Implicalos ,a través das titorías ou da ANPA, a seguir e participar no 
funcionamento da biblioteca, dedicando incluso –se llo permite o seu horario- algún 
tempo para a apertura da biblioteca ou para facer uso dos libros que lle interesen dela. 

6. Insistir a través das titorías da importancia da lectura na formación e educación 
dos seus fill@s como ferramenta básica do seu desenvolvemento, proporcionándolles 
unha serie de pautas◻ elaboradas de forma conxunta por orientación e o equipo do 
proxecto lector 

 
◻promoción de actividades lectoras nas programacións dos departamentos e 
implicación da comunidade educativa 

Dado que por lei tódolos departamentos teñen que incluír na súa programación, e 
en tódalas materias un tempo dedicado á lectura e en tódolos cursos da etapa 
educativa da ESO,dende o grupo de traballo da biblioteca propoñemos que por cada 
materia e curso na programación debería figurar unha lista de libros relacionados con 

 

 

 a enquisa e os resultados estarán na biblioteca para a consulta da comunidade escolar 

 proporcionaránselles s titores a principio de curso, estando á súa disposición na biblioteca 

http://centros.edu.xunta.es/iesmanuelchamosolamas/
http://centros.edu.xunta.es/iesmanuelchamosolamas/

dita materia, cun dobre obxectivo, por un lado mellorar a capacidade lectora e 
comprensiva dos alumnos e por outro aumentar o interese pola materia. 

Estes libros recomendados polos departamentos deberían ser de fácil lectura, non 
moi longos e que desenvolvan actitudes e valores positivos entre o alumnado. 

Pensamos que para a lectura destes libros cada departamento debería incluír unha 
lista de dous libros por cada trimestre, materia e curso, coordinada co maior número de 
departamentos posibles. 

Tamén pensamos que se podería incluír unha lista á parte e máis numerosa para 
as vacacións do verán para que os alumnos poidan ler libros nos seus momentos de 
lecer e adquiran o hábito da lectura. 

Para coordinar este tempo de lectura, desde a Biblioteca facilitaríaselle a tódolos 
departamentos unhas fichas de comprensión lectora◻, que os alumnos deberían cubrir 
unha vez rematado o libro. 

Consideramos que se lles debería valorar dalgunha maneira a entrega destas 
fichas lectoras ben cubertas. 

Os alumnos poderían dar a súa opinión sobre os libros lidos a través do blog da 
Biblioteca do Instituto e recomendarllos aos seus compañeiros. 

 
◻ a interacción con outras institucións da cidade 

 
O centro forma parte dunhas coordenadas espaciais que non debemos descoidar, 

por iso será necesario fomentar a nosa integración e participación con outras institucións 
(concellos da comarca, biblioteca pública, radio e televisión local) para darnos a coñecer 
e que a nosa actividade se proxecte cara ao exterior como comunidade educativa aberta 
que somos. 

Para interactuar con estes organismos poñerémonos en contacto coas persoas 
encargadas da organización das actividades de tipo cultural a comezo de cada curso co 
fin de transmitirlles as nosas inquedanzas e necesidades para que á hora de programar 
tomen en consideración os nosos intereses , entre outros o fomento da lectura. 

 
Nós propoñemos como actividades: 

 

 a posibilidade de que o alumnado poida obter información máis ampla daquilo 
que leu, por medio de charlas e explicacións que recibirá de figuras locais 
relevantes pertencentes a diferentes ámbitos culturais: escritores ,biólogos, 
químicos, ilustradores……. 

 a participación en actividades programadas por estas institucións,ata agora 
vímolo facendo co concello do Carballiño o Día das Letras Galegas, pero 
consideramos que, ou ben por falta de iniciativas propias por parte desta entidade 
ou por falta de información respecto do labor que levan a cabo, resulta 
insuficiente, por iso queremos colaborar noutras datas significativas e dende o 
noso centro suxerimos: 
 Día do libro: conmemoraremos este día con exposicións de reseñas 

literarias e opinións daquelas obras máis lidas e con maior éxito entre o noso 
alumnado ou ben por medio de libros foros[...] 
 Día da tradición oral: aproveitaremos a riqueza coa que conta a nosa 

comarca e faremos lectura pública tras a recollida de material popular oral 
 

 

 as fichas estarán a disposición do profesorado na biblioteca do centro 

(contos, lendas, regueifas...).Propomos ademais a colaboración dalgún artista 
local ou ben a da xente depositaria deste saber. 
 Día da poesía: celebraremos esta data a través da lectura dramatizada de 

textos poéticos en espazos amplos (multifuncional) ,con recitais que se poderán 
difundir para a comarca a través da radio ou ben musicando textos poéticos para 
posteriormente presentalos en público. 

 
A día de hoxe ,a nosa primeira experiencia foi levada a cabo por un grupo de 

rapaces de 1º de Bacharelato que musicaron o poema “Unha vez tiven un cravo” de 
Rosalía de Castro , tras a súa presentación no centro foron á radio para facer a 
gravación do CD e xa contamos con unha copia na biblioteca do centro.[...] 

 
Estas son posibles datas que suxerimos , pero sempre que se nos comunique 

estamos abertos a colaborar noutras que nos veñan dadas e mesmo en concursos ou 
certames convocados por ditas institucións. 

 
Para interactuar coa Biblioteca Pública do Carballiño poderemos: 
 Realizar visitas por niveis .Nas distintas visitas, ademais de comprobar 

como é unha biblioteca municipal, poderán facerse o carné da mesma para retirar 
libros dela cando o desexen,especialmente en temporada estival, cando o centro 
educativo está pechado. 
 Organizar actividades de animación conxuntamente coa bibliotecaria do 

municipio. 
 

A participación ao longo do curso académico nas distintas actividades propostas 
por estes organismos permitiranos crear materiais que poidan ser consultados e 
utilizados por toda a comunidade educativa: 

 
 Antoloxías sobre un determinado tema ( o medio ambiente, os seres vivos, 

a guerra civil...) 
 Recompilacións folclóricas 
 Gravacións feitas en CD: por exemplo, lecturas que abordan distintos 

temas ( ecoloxía e medio ambiente na radio da localidade ) , poemas 
musicados.... 
 Diapositivas sobre determinados temas en power point[ ...] 

 
5.  PLAN ANUAL DE LECTURA 

 
O Plan anual de lectura deseñarase cada ano polo grupo de profesores 

encargados do Proxecto Lector incorporándose no Plan Anual do Centro. Este Plan 
anual de lectura constará de: 

 
1. Obxectivos básicos como: desenvolvemento da competencia lectora e literaria, 

fomentar o hábito de lectura, educar no uso crítico da información, apoiar a adquisición 
de competencias básicas… 

2.  Estrutura organizativa que se desenvolvera de maneira xerárquica: 
+A coordinación deste PL correspóndelle ó equipo directivo para poñer en 

marcha a súa implantación e a coordinación do seu desenvolvemento, pero ten que 
contar co compromiso da comunidade educativa. 

+Implicación de todo o profesorado para integrar este plan no currículo, 
incorporando obxectivos e contidos nas programacións didácticas e dedicando tempo en 
clase e en cada unha das materias. Todos os profesor@s son profesor@s de lectura 

+Formación dun equipo interdisciplinar para coordinar a lectura , para colaborar 
no deseño, seguimento e avaliación do PL, sobre todo na chamada Hora de ler e para 
colaborar co equipo directivo na coordinación do proceso. 

+O responsable da biblioteca sería o encargado de coordinar todos os procesos 
asociados á lectura para garantir o desenvolvemento eficaz do PL, sen considerar a 
biblioteca como único lugar para o desenvolvemento da lectura. 

3. Organización de espazos e recursos 
 

A biblioteca é o núcleo de todas as actividades do PL concentrando nela os 
fondos documentais, existindo unha distribución de libros, revistas, cómics, CD, DVD, 
prensa.. catalogados debidamente e organizados para que poidan ser empregados por 
toda a comunidade educativa. 

A biblioteca contará cos suficientes recursos informáticos para garantir a 
consulta, localización de recursos, préstamos, acceso a consultas, Internet… 

Ó mesmo tempo disporá dunha organización horaria flexible e ampla para que 
poida ser utilizada de forma simultánea á actividade escolar. 

 
Organizaranse tamén bibliotecas de aula para o emprego e consulta de 

dicionarios, atlas e libros de lectura que se poderán utilizar na Hora de ler ou en 
calquera momento que o profesorado considere adecuado (clubs lectura en titoría, horas 
libres…) 

4.  Organización dos tempos de lectura 

*O PL contempla un tempo específico para a animación á lectura no ensino 
secundario obrigatorio, a chamada Hora de ler. Para que este plan sexa viable hai que 
facer unha organización flexible e adaptada dos horarios do Centro Escolar, por parte do 
equipo directivo e do equipo da biblioteca, permitindo que todas as materias queden 
implicadas neste momento de lectura segundo o tempo dispoñible. 

 
*Neste curso continuarase co Club Lector, os mércores pola tarde no que se 

deseñarán actividades a partir dun libro determinado, elaborando tamén cine-forum 
relacionados co tema. 

 
*A biblioteca activará e deseñará actividades relacionadas coa lectura (explicadas 

no proxecto lector e que se especificarán en cada curso)Estas actividades poden estar 
dentro do horario lectivo ou fóra del. 

 
*Os distintos departamentos organizarán os seus propios deseños e horarios 

lectores dentro das programacións anuais. 
 

5. Actividades: as actividades xerais están recollidas no proxecto lector tendo en 
conta distintos espazos como: biblioteca, centro, casa, departamentos e interaccións con 
outras institucións e elaboraranse en cada curso escolar tendo en conta o recollido no 
Proxecto Lector. 

 
6.  AVALIACIÓN 

O grupo lector realizará unha avaliación continua do Plan de Lectura anual, 

concretada en tres momentos: 
* Avaliación inicial onde diagnosticaremos a nosa situación de partida –alumnado, 

profesorado, pais- as nosas preocupacións, as implicacións dos departamentos, as 
carencias 

* Avaliación trimestral do proceso para valorar o grao de cumprimento dos 
obxectivos e as dificultades atopadas facendo revisións críticas –comprensión do lido, 
progreso na adquisición de hábitos, mellora da súa competencia lectora e a súa 
incidencia nos resultados académicos, grao de implicación das distintas partes da 
comunidade escolar, clima lector no centro…. 

* Avaliación final onde se recollerán as actividades realizadas, avaliadas e se 
elaborarán os cambios precisos para o próximo curso. 


